
Statüts da la 

Conferenza generela ladina (CGL) 

1. Böts 

La magistraglia ladina fuorma la Conferenza generela ladina (CGL). Quist‘instituziun promouva ils 

interess da la scoula, specielmaing il mantegnimaint e’l svilup da la lingua rumauntscha. Ella 

coordinescha sia lavur cun tuot las instituziuns ufficielas e privatas chi haun ils listess böts. 

2. Commembranza 

La commembranza a la CGL es facultativa. 

Commembras/commembers sun 

persunas d’instrucziun, direcziun da scoula ed otras educaturas/oters educatuors chi lavuran u haun 

lavuro illa scoula rumauntscha ladina. Tuottas e tuots haun il dret da vuscher. La radunanza generela 

po definir categorias da contribuziun. 

Commembras/commembers d’onur dvaintan 

persunas cun merits speciels a favur da la CGL. Ellas haun il dret da vuscher, nu pejan però üngüna 

contribuziun. 

3. Organisaziun 

Ils organs da la CGL sun 

3.1. La radunanza generela 

Ella vain organiseda almain üna vouta l’an, scha pussibel in november. L’invid culla glista da 

tractandas vain publicheda almain 8 dis aunz la radunanza. Moziuns da commembras e commembers 

sun d’inoltrer fin 15 dis aunz la radunanza generela. 

Per mincha decisiun stu gnir ragiunta la magiurited absoluta. Tal seguond scrutin dad elecziuns vela la 

magiurited relativa. 

 

Las tractandas statutarias sun: 

a) protocol 

b) rapport presidiel 

c) rapport da la chaschiera/dal chaschier e da las revisuras/dals revisuors 

d) rapport da l’Aviöl 

e) program da lavur 

f) moziuns 

g) tschernas 

h) fixer la contribuziun annuela 

i) varia 

3.2. La suprastanza 

Ella vain tschernida per 3 ans e po gnir reeletta. Almain 3 commembras /commembers fuorman la 

plaiv da president/-a, actuar/-a, chaschier/-a. Cun excepziun dal president u da la presidenta as 

constituescha la suprastanza svess. A vessan da gnir resguardedas tuot las regiuns ladinas e s-chelins 

da scoula. 



La suprastanza po definir ed installer ün post u gruppas da lavur tenor bsögn. Las lavuors 

administrativas ed organisatoricas vegnan surdedas e definidas da la suprastanza. 

La suprastanza maina las fatschendas da la CGL, executescha las decisiuns da la radunanza generela e 

rapreschainta quella vers l’extern.  

 

3.3. Las revisuras/ils revisuors da quint 

Ellas/els revezzan ils quints aunz mincha radunanza generela ordinaria e daun üna survista da 

l’andamaint da la contabilited.  

 

3.4 Comunicaziun 

L’organ ufficiel es la pagina web. La suprastanza infuorma regulermaing. 
 

4. Finanzas 

Las entredgias consistan da 

 

a) contribuziuns annuelas da las commembras/dals commembers. 

b) contribuziuns dad instituziuns, societeds e vschinaunchas. 

c) donaziuns. 

 

La suprastanza ho la cumpetenza da dispuoner dad expensas unicas fin a frs. 3'000. Per tuot ils obligs 

ho la societed da ster bun unicamaing cun sia egna faculted. Üna respunsabilited da la singula 

commembra/dal singul commember per obligs da la societed es exclusa. 

 

5. Disposiziuns finelas 

In cas cha la CGL vess da gnir scholta, vain sia faculted administreda da l’Uniun dals Grischs. Zieva 

10 ans dvainta tela possess effectiv da quista instituziun, scha la CGL nu s’ho furmeda danövmaing 

infra quel temp. 

Quists statüts aintran in vigur dalum ch’els sun appruvos da la radunanza da la CGL. Els rimplazzan 

quels dals 27 november 2019 e tuot las müdedas effettuedas zieva quella data. 

 

Lavin, ils 20 november 2024 

 

La presidenta:  Suprastanza: 

Annalea Stuppan Flurin Parolini, Nadja Hort, Jelscha Planta 
 

 


